
“MENYANTUNI KEPELBAGAIAN  

MEMPERTAHANKAN KEHARMONIAN” 
 (7 Disember 2018/29 Rabi’ul Awwal 1440) 

 

 

 ﴾ٿ ٿ ٹ ٹ ٹ ٹ ڤ ڤ ڤ ڤ ڦ ڦ ﴿
 

SIDANG JEMAAH YANG DIRAHMATI ALLAH, 

Saya berpesan kepada diri saya dan menyeru sidang Jumaat yang dikasihi 

sekalian, marilah kita meningkatkan ketakwaan kepada Allah  dengan 

bersungguh-sungguh melaksanakan segala perintah-Nya dan meninggalkan 

segala larangan-Nya. Mudah-mudahan kita mendapat rahmat dan keberkatan 

hidup di dunia dan di akhirat. Pada hari yang penuh keberkatan ini, mimbar 

akan membicarakan khutbah berkenaan “Menyantuni Kepelbagaian 

Mempertahankan Keharmonian” seiring dengan Sunnatullah yang 

mentakdirkan kepelbagaian dan keragaman manusia supaya saling beramah 

mesra antara satu sama lain sebagai mana firman-Nya dalam surah al Hujurat 

ayat 13: 

 ڃ ڃ ڃ چ چ

Maksudnya: “Wahai umat manusia! Sesungguhnya Kami telah menciptakan 

kamu dari kalangan lelaki dan perempuan, dan Kami telah menjadikan kamu 

berbagai bangsa dan bersuku puak, supaya kamu berkenal-kenalan (dan 

beramah mesra antara satu sama lain). Sesungguhnya semulia-mulia kamu di 

sisi Allah ialah orang yang lebih taqwanya di antara kamu, (bukan yang lebih 

keturunan atau bangsanya). Sesungguhnya Allah Maha Mengetahui, lagi Maha 

mendalam pengetahuannya (akan keadaan dan amalan kamu).” 
 

SIDANG JUMAAT YANG DIKASIHI, 

Ibn ‘Asyur dalam tafsirnya menjelaskan makna ayat tadi melalui hadis 

Rasulullah  sewaktu khutbah Haji Wada’ sebagai mana riwayat Imam Ahmad 

yang berbunyi: 

 

 

Maksudnya: “Wahai umat manusia! Ketahuilah bahawa Tuhan kamu adalah 

satu, dan bapa kamu adalah satu (Nabi Adam a.s); dan tiada kelebihan orang 

Arab ke atas orang ‘Ajam atau orang ‘ajam ke atas Arab, atau orang kulit 

hitam ke atas yang berkulit merah atau sebaliknya, kecuali menurut nilaian 

taqwa.”  
 

Sayyid Qutb berkata: “Perbezaan bahasa dan warna kulit, perbezaan tabiat 

dan akhlak, perbezaan kebolehan dan bakat-bakat adalah perbezaan yang tidak 

seharusnya membawa kepada pergaduhan dan perbalahan, malah ia sewajarnya 

membawa kepada tolong-menolong dan kerjasama yang erat untuk 

melaksanakan tugas-tugas kemanusiaan yang saling melengkapi keperluan umat 

manusia. Warna kulit, bangsa, bahasa dan negara tidak mempunyai nilai 

menurut neraca Allah  kerana di sana hanya neraca taqwa merupakan satu-

satunya neraca yang menentukan nilai dan kelebihan manusia. 

 

Justeru, Islam tidak pernah memusuhi perbezaan pendapat dan kebebasan 

pemikiran. Bahkan Islam menggalakkan umatnya agar memaksimumkan 

keupayaan akal kurniaan Allah  untuk sentiasa berfikir dan bersikap kritis 

dalam menangani sesuatu perkara berpandukan ilmu dan fakta yang sahih. 

Dengan itu, kita diberi kemampuan untuk berusaha mencari pendekatan terbaik 

bagi mengurus perbezaan pendapat dan menghadapi kepelbagaian yang pasti 

wujud dalam kehidupan. Slogan ‘perpaduan dalam kepelbagaian’ perlu 

dihayati agar kita saling menghargai perbezaan yang wujud dan menyantuni 

sesama kita. Ianya bertepatan dengan kenyataan Syeikh Rasyid Ridha yang 

bermaksud: "Kami bertolong-tolongan dalam isu yang kami sepakat padanya 

dan kami saling berlapang dada pada perkara yang berselisih tentangnya." Ini 

adalah bertepatan dengan firman Allah  dalam surah al-Maidah ayat 2: 

﴿﴾ 

Maksudnya: Dan hendaklah kamu bertolong-tolongan untuk membuat 

kebajikan dan bertaqwa, dan janganlah kamu bertolong-tolongan pada 

melakukan dosa (maksiat) dan pencerobohan. 
 

SIDANG JUMAAT YANG DIKASIHI, 

Dalam konteks negara Malaysia sebagai sebuah negara demokrasi, ia 

harus menjadi pentas untuk kita mengaplikasikan adab berbeza pendapat dan 

meraikan kepelbagaian aliran pemikiran yang wujud. Kata Syeikh Ahmad Ar-

Raysouni dalam bukunya al-Fikr al-Maqasidiy: “Demokrasi mengajar kita 

supaya bersikap tawadhu dan tidak taasub kepada pandangan sendiri, 

berlapang dada, hormat-menghormati dan sentiasa membuka ruang 

perbincangan dan perdebatan agar suatu keputusan atau ketetapan terbaik 

dapat diambil.” 

 

Oleh yang demikian, kajian dan penelitian yang mendalam berkenaan 

sesuatu isu mestilah dipastikan ketepatannya melalui tabayyun iaitu dengan 

memeriksa, meneliti dan merujuk kepada sumber yang paling dipercayai agar 

kita tidak melakukan kezaliman dan menghukum secara salah. Firman Allah 

 dalam surah al-Hujurat ayat 6: 

 

 

 

Maksudnya: “Wahai orang yang beriman! Jika datang kepada kamu seorang 

yang fasik membawa sesuatu berita, maka selidikilah kebenarannya, supaya 

kamu tidak menimpakan suatu musibah kepada kaum dengan sebab kejahilan 

kamu sehingga menjadikan kamu menyesali apa yang kamu lakukan”. 

Selain itu, kita juga mesti menjaga adab atau sikap yang berkait 

dengan tabayyun agar tidak terjerumus dalam kancah fitnah. Elakkan diri 

daripada mendengar khabar angin, persepsi dan prasangka serta tidak 

menyebarkan mesej yang tidak bertanggungjawab menerusi mana-mana saluran 

media. Sebab itulah, prinsip tabayyun diseiringkan dengan ayat yang menuntut 

bersangka baik dan tidak mudah menjatuhkan hukum atau kesimpulan 

sebagaimana firman Allah  menerusi ayat 12 dalam surah yang sama yang 

bermaksud: 

“Wahai orang-orang yang beriman! Jauhilah kebanyakan daripada 

prasangka kerana sesungguhnya sebahagian daripada sangkaan itu adalah 

dosa.” 

  

SIDANG JUMAAT YANG DIKASIHI, 

Perlembagaan Persekutuan yang menjadi kontrak sosial seluruh rakyat 

Malaysia telah mengangkat kesucian Islam sebagai Agama Persekutuan. Justeru 

ia perlu dihormati oleh segenap lapisan masyarakat dan dalam masa yang sama 

turut saling menyantuni kepelbagaian yang sedia wujud selaras dengan gagasan 

Rahmatan Lil Alamin. 

 

Kebebasan berfikir dan meraikan kepelbagaian pendapat mempunyai asas 

yang kukuh dalam Islam. Namun, ia tidak mungkin bersifat mutlak dan tetap 

mempunyai batas dan sempadan yang tidak boleh dilanggar. Setiap daripada 

kita perlu patuh dengan undang-undang dan peraturan sedia ada, Ingatlah, kita 

bukan hidup dalam keterasingan tetapi perlu menghormati satu sama lain, 

semua kaum tidak harus merasa terancam untuk mengamalkan agama dan 

budaya masing-masing, serta tidak perlu khuatir akan kehilangan identiti 

mereka. Kita tidak perlu mencari titik perselisihan tetapi harus mencari titik 

pertemuan yang boleh menyatupadukan ummah. 

 

Menyantuni kepelbagaian termasuk juga menyantuni golongan Orang 

Kurang Upaya (OKU). Justeru, sempena hari OKU sedunia yang disambut 

pada 3 Disember yang lalu, mimbar mengajak masyarakat agar menyedari 

bahawa golongan OKU merupakan sebahagian daripada masyarakat dan mereka 

berhak untuk menikmati hak asasi seperti orang lain. Kita semua berperanan 

untuk menyantuni golongan ini bagi memastikan mereka tidak terpinggir dan 

terabai serta dapat menjalani kehidupan dengan sempurna. 

   

SIDANG JUMAAT YANG DIRAHMATI ALLAH, 

Mengakhiri khutbah pada hari ini, mimbar mengajak sidang  jemaah 

sekalian agar bersama-sama memelihara dan mempertahankan keharmonian 

negara. Kepelbagaian ciptaan Allah  menjadi kekuatan untuk kita 

meneruskan kehidupan dengan semangat kasih sayang seiring dengan gagasan 

Rahmatan Lil Alamin. Firman Allah  menerusi surah al-Mumtahanah ayat 

8-9: 

 

 

 

 

 

 

Maksudnya: “Allah tidak melarang kamu daripada berbuat baik dan berlaku 

adil kepada orang-orang yang tidak memerangi kamu kerana agamamu, dan 

tidak mengeluarkan kamu dari kampung halaman kamu; sesungguhnya Allah 

mengasihi orang yang berlaku adil. Sesungguhnya Allah hanyalah melarang 

kamu daripada menjadikan teman rapat orang-orang yang memerangi kamu 

kerana agama (kamu), dan mengeluarkan kamu dari kampung halamanmu, 

serta mereka membantu (orang lain) untuk mengusir kamu. Dan (ingatlah) 

sesiapa yang menjadikan mereka teman rapat, maka mereka itulah orang-orang 

yang zalim.”  

KHUTBAH KEDUA  



 ڃ ڃ ڃ چ چ

ڄ ڄ ڄ ڄ ڃ ڃ ڃ ڃ چ چ چ چ ڇ ﴿

﴾ڇ

“Sesungguhnya Allah dan Malaikat-Nya bersalawat kepada Nabi; wahai orang 

yang beriman, bersalawatlah kamu kepadanya serta mohonkanlah 

kesejahteraan dengan sepenuh penghormatan.” 

فادوك بضيندا يغ دفرتوان اضوغ  يغ  


غي 
غي اضوغغي 

  

 

Ya Allah, Ya Tuhan Kami, Kami memohon agar dengan rahmat dan 

perlindungan-Mu, Negara kami ini dan seluruh rakyatnya dikekalkan dalam 

keamanan dan kesejahteraan, 

Tanamkanlah rasa kasih sayang diantara kami,kekalkanllah perpaduan dalam 

kalangan kami, semoga dengannya kami sentiasa hidup aman damai, makmur 

dan selamat sepanjang zaman. 

 ﴾ئە ئە ئو ئو ئۇ ئۇ ئۆ ئۆ ئۈ ئۈ ئې ئې ئې ئى ئى ئا﴿

 ﴾ۈ ۇٴ ۋ ۋ ۅ ۅ ۉ ۉ ې ې ې﴿

 

چ چ چ ڇ ڇ ڇ ڇ ڍ ڍ ڌ ڌ ﴿ 

﴾ڎ ڎ ڈ ڈ ژ ژ

 
 


